
Gjatë vitit 2020, veprimtaria e Shkollës së Magjistraturës është financuar nga tri burime kryesore: 

1. Buxheti i Shtetit; 

2. Të ardhurat dytësore; 
3. Mbështetja nga donatorët. 
I. Financimet nga buxheti i shtetit

Në zbatim të ligjit nr. 88/2019, “Për buxhetin e vitit 2020”, udhëzimit nr. 9, datë 20.7.2018, “Për procedurat standarde të zbatimit të buxhetit”, udhëzimit plotësues të ministrit të Financave dhe Ekonomisë nr. 2, datë 20.1.2020, “Për zbatimin e buxhetit të vitit 2020”, vlera e buxhetit të akorduar për Shkollën e Magjistraturës për periudhën janar – dhjetor të vitit 2020, është gjithsej 190.150.000 lekë, detajuar sipas zërave të mëposhtëm:

80.450.000 lekë
 për pagat e punonjësve me kohë të plotë dhe të pjesshme;
 8.282.325 lekë
 për sigurimet shoqërore/shëndetësore;
21.000.000 lekë
 për shpenzime operative (përfshirë 1.860.000 lekë të ardhura);
77.417.675 lekë
 për bursat (përfshirë fond i veçantë 150.000 lekë);
 3.000.000 lekë 
 për investime (blerje pajisje të ndryshme).
Përqindja e këtyre zërave në raport me vlerën totale për vitin 2020 paraqitet si më poshtë:

	Në përqindje
	%

	(600+601) Paga e sigurime
	34%

	(600+601) Orët mësimore të programit të formimit fillestar dhe vazhdues
	12%

	(606) Bursat
	41%

	(602) Shpenzime operative
	11%

	(231) Investimet
	2%


· Realizimi i buxhetit të shtetit për periudhën janar-dhjetor 2020 është si vijon:

1/a. Për zërin e buxhetit (600) “Pagat e Punës” janë shpenzuar 74.354.889 lekë ose 92% e buxhetit të planifikuar për pagat e punonjësve të miratuar në organikë dhe të punonjësve me kohë të pjesshme pune (ekspertë e pedagogë të jashtëm). 
Koment: Arsyet e mosrealizimit janë:

· Mbetja vakant e një vendi pedagog i brendshëm për të gjithë vitin 2020, për shkak të ndjekjes së procedurave të përzgjedhjes së tij, nga radhët e gjyqtarëve në detyrë/ apo nga radhët e juristëve me përvojë, si dhe mbetja vakant e një pozicioni pedagog i brendshëm për 3 muaj; 

· Mbetja vakant e vendit të drejtorit të Shkollës për 4 muaj, si pasojë e lëvizjes së tij në një pozicion tjetër.

· Mbetja vakant e vendit të përgjegjësit të Sektorit të Formimit Fillestar për 1 muaj, si pasojë e kryerjes së procedurave të rekrutimit; 
· Mbetja vakant e vendit të specialist-protokoll arshiv/sekretar titullari për 10 muaj.
· Mbetja vakant e vendit të shoferit të titullarit për 8 muaj.

Si pasojë e këtyre vakancave, nuk u përdor fondi i pagës i parashikuar për këto vende në vlerën 6.095.111 lekë.
1/b. Për zërin e buxhetit (601) “Sigurime Shoqërore” janë shpenzuar gjithsej 7.396.768 lekë ose 90% e shumës së planifikuar të këtij zëri. Mospërdorimi i fondit të pagave për arsyet e mësipërme solli dhe mospërdorimin e fondeve në këtë zë në vlerën 885.557 lekë bazuar në detyrimet ligjore për sigurimet shoqërore dhe shëndetësore. 

2/a. Për zërin (602) “Shpenzime Operative” janë shpenzuar gjithsej 12.877.866 ose 62% e shpenzimeve totale të planifikuara, në të cilat përfshihen shpenzime të përgjithshme zyrash, shpenzime transporti, shpenzime për karburant, shpenzime udhëtimi, shpenzime për bileta transporti dhe dieta të personelit administrativ, shpenzime për konsumin e energjisë elektrike, shpenzime për ujë, si dhe shpenzime telefoni e riparime të ndryshme. Gjithashtu, përfshihen shpenzimet për përgjegjësit e stazheve, pjesëtarët e komisionit të vlerësimit për pranimin e kandidatëve për magjistratë, shpërblimet për autorët e shkrimeve të revistës “Jeta Juridike” dhe botimeve të tjera të Shkollës, dietat e magjistratëve për ndjekjen e Programit të Formimit Vazhdues sipas nenit 5 të ligjit nr. 96/2016, shpenzimet për hartimin e kurikulave mësimore, udhëtimet jashtë vendit për stafin e brendshëm akademik dhe kandidatët për magjistratë etj. 
Koment: Arsyet e mosrealizimit të fondeve në këtë zë janë:

- shpenzimet e parealizuara për dietat e magjistratëve për ndjekjen e Programit të Formimit Vazhdues sipas nenit 5 të ligjit nr. 96/2016, sepse ky program u zhvilluar online duke filluar nga muaji mars 2020 e në vazhdim.
- ulja e shpenzimeve të programit të formimit fillestar dhe vazhdues për shkak të shkurtimit të orëve mësimore online.

- shpenzimet për vizitën studimore të parashikuar për kandidatët për magjistratë të vitit të parë 2019-2020, e cila nuk u realizua gjatë këtij viti për arsye të gjendjes së pandemisë.
- shpenzimet operative të kursyera nga procedurat e prokurimit publik, të cilat mundësojnë kontraktimin e shërbimeve dhe furnizimeve në bazë të ofertës më të ulët të ofruar.
- shpenzimet e parealizuara, për pagesat e parashikuara të autorëve të artikujve shkencorë, të revistës “Jeta Juridike”, për vitin 2020.

2/b. Për zërin e buxhetit (606) “Bursat dhe pagesa të tjera” janë shpenzuar gjithsej 75.219.809 lekë ose 97% e shpenzimeve të planifikuara në këtë zë. 

Koment: Këtu përfshihen shpenzimet e bëra për pagesat e bursave për kandidatët për magjistratë, që kanë ndjekur vitin e tretë janar-qershor 2020; vitin e dytë të shkollës, për periudhën janar-shtator 2020 dhe vitin e parë për periudhën tetor-dhjetor 2020. Këta të fundit ishin rreth 76 kandidatë për magjistratë dhe këshilltarë e ndihmës ligjorë, më pak se numri i parashikuar prej 100 kandidatësh për të dy kategoritë dhe arsyes se jo të gjithë e filluan menjëherë marrëdhënien financiare me Shkollën, për arsye të procedurave të vetingut nga organet respektive KLGJ dhe KLP.
3. Në zërin e buxhetit “investime” janë shpenzuar 366.000 lekë ose 13% e zërit të planifikuar. 
Koment: Fondi i përcaktuar për investime sipas buxhetit të vitit 2020 ishte 3.000.000 lekë. Këto shpenzime ishin parashikuar për blerjen e pajisjeve elektronike, blerjen e pajisjeve për zyrat e orendi për funksionimin e zyrave, si dhe blerje librash për të bërë të mundur realizimin e aktiviteteve të Shkollës. Arsyeja e mosrealizimit plotësisht të këtij zëri ishte situata e krijuar për shkak të pandemisë dhe pengesave që erdhën prej saj në produkte dhe mallra që vinin nga jashtë. Shtyrja e procedurave të prokurimit për 6-mujorin e dytë të vitit e vështirësuan realizimin e procedurave të prokurimit për furnizimin me pajisje elektronike për shkak të vonesave të tregut për furnizime nga jashtë vendit, gjatë vitit 2020.
II. Financimi nga të ardhurat dytësore të realizuara gjatë vitit 2020
Në projektbuxhetin e vitit 2020, i cili u hartua në gusht të vitit 2019 u planifikua një fond prej 1.860.000 lekë financime nga të ardhurat dytësore të krijuara nga vetë institucioni, (të ardhura nga regjistrimi në konkursin e pranimit dhe shitja e botimeve) në bazë të udhëzimit të përbashkët nr. 672 prot., datë 26.12.2006, midis Ministrisë së Financave dhe Shkollës së Magjistraturës.

Ky udhëzim parashikon që të ardhurat dytësore të krijuara nga institucioni, si të ardhurat e krijuara nga tarifa e regjistrimit të kandidatëve për magjistratë, 90% e të cilave përdoren për mbulimin e shpenzimeve të kostos direkte të tyre (në zërin shpenzime operative dhe korrente) dhe 10% e tyre derdhen në buxhetin e shtetit, kurse të ardhurat e realizuara nga shitja e revistës, 70% derdhen në buxhet dhe 30% shkojnë për mbulimin e shpenzimeve për revistën “Jeta juridike”. 

Për vitin 2020 të ardhurat dytësore nga tarifa e regjistrimit të kandidatëve për magjistratë ishin në vlerën 2.930.000 dhe 60% e tyre shkuan për përballimin e kostos së zhvillimit të provimit të pranimit, pjesa tjetër u derdh në buxhetin e shtetit, pasi ishte mbi vlerën e parashikuar në buxhet 1.860.000 lekë.
Nga shitja e revistës u realizuan të ardhura në vlerën 147.600 lekë. Këto të ardhura nuk u përdorën pasi shpenzimet për publikimin e revistës “Jeta Juridike”, u mbuluan me fondet e buxhetit të planifikuara si më sipër.

Sqarojmë se këto të ardhura nuk mund të përdoren për objektiva të tjera, pasi ato janë të destinuara të përdoren për mbulimin e kostos së shpenzimeve për të cilat janë krijuar.

Realizimi i buxhetit të shtetit për periudhën janar-dhjetor 2020 i përmbledhur në tabelën më poshtë:

	Emërtimi i llogarive
	Plan
	Fakt
	Diferenca
	% e realizimit

	600 Paga 
	  80,450,000 
	   74,354,889 
	  6,095,111 
	         92 

	601 Sigurime
	   8,282,325 
	    7,396,768 
	   885,557 
	         90 

	602 Shpenzime operative
	  21,000,000 
	   12,877,866 
	  8,122,134 
	         62 

	606 Bursa
	  77,417,675 
	   75,219,809 
	  2,197,866 
	         97 

	231 Investime
	   3,000,000 
	     366,000 
	  2,634,000 
	         13 

	Totali
	 190,150,000 
	  170,215,332 
	 19,934,668 
	         90


Për vitin 2020 buxheti i shtetit është realizuar në vlerën 90%.
III. Mbështetja financiare nga partnerët ndërkombëtarë të Shkollës gjatë vitit 2020
Më poshtë po paraqesim vetëm vlerën e donacioneve që kanë ardhur nëpërmjet thesarit, të cilat për vitin 2020 janë:
	Donatorët

	Të trashëguara ndër vite
	Financuar viti 2020
	Shpenzuar viti 2020

	Eipa
	48.915
	
	

	Ambasada Britanike
	20.000
	
	

	UNDP
	94.000
	
	

	Kolegji Britanik
	6.895
	
	

	K. Europës (projekti Jufrex)
	438.399,5
	3.849.300
	438.400

	Gjithsej
	608.209.5
	3.849.300
	438.400

BURIMET FINANCIARE NDËR VITE

	Vitet
	Buxheti i shtetit (lekë)
	Kontribute nga donatorët (lekë)

	1997
	16800000
	0

	1998
	24778000
	17736000

	1999
	25000000
	23540000

	2000
	32834000
	24536000

	2001
	29471000
	2595000

	2002
	33578000
	1222000

	2003
	48568000
	703000

	2004
	58550000
	6751000

	2005
	67000000
	4129000

	2006
	53000000
	1640000

	2007
	53000000
	2817000

	2008
	52750000
	3814000

	2009
	56900000
	3000000

	2010
	52700000
	3000000

	2011
	55000000
	8070943

	2012
	55594000
	5025726

	2013
	56100000
	3938000

	2014
	59724000
	0

	2015
	60500000
	0

	2016
	70000000
	1106300

	2017
	91000000
	4453915

	2018
	121000000
	0

	2019
	178805000
	1869763

	2020
	190150000
	3849300

Burime financiare ndër vite

Vitet Buxheti i shtetit (lekë) Kontribute nga donatorët (lekë)



Tel: (04) 2468825 / ext. 123, 132, Rr. “Ana Komnena”, godina “Poli i Drejtësisë”, Tiranë.

E-mail: info@magjistratura.edu.al; www.magjistratura.edu.al

